
Bunun tuza tu kathansuman

Maaq gabas Bunun tuza ka, talmamadug, paagpun asa kis naminang tu
taungusang lus’an 1 “lus’an minpinang”. Kaupa painsanan kaimadugqin a,
matusuqtis manahip lus’an i “lus’an andaza”. Al tupa tu ma’aq tu islulus’an,
Bunun tuza tu sin’iqumis qai, palisia amim talmaduqtun.

Haiza tastupadangi, bananaz a tupa’un ngaan tu Tiang, binanauaz a
tupa’un ngaan tu Puni. Haiza tu tastugani’an, maaq tamaTiang qai maquun i
unququma’an. Saduu naipa sinsaiv Tama-diganin tu dalag mastaan tu
matalbuq daingaz, sansuma a qaningu tu uvazaz’azang naipa tu, tama tina
madasmadas istaa minang madug, sansuma a madugq tu kaihansuman ai!

Kitngaa matusalpu tinliskin mudanin nastuti tu tama tina, miliskin
naipa tu, nakilim sisugais saak Bunun tuza tu kaihansuman, lainigaiban tu
sin’iqumis. Paagpun, mapatupa isiata binanauaz tinaPuni tu, “ Duuq maqtu
ata minpinang maduq!” Antalam tinaPuni tu, *“ Namaqtu i! Tanamun mita a
dalaqun, duuq kasihalan minpinang maduq.” TamaTiang qai kitngaa
minpinang madug, tuza madug tu matalbuq daingaz. Tastupadangi mastaan
tu manahip daingaz, maisnahaan minpinang, maqusva ismut, manatu,
sauhaan kalaas, mapapaungqul madaupus a laas, mastaan manauaz tu

madug.

Qaitu, maaq gazam a, kamimiing tunggabin magacainan sadudu tu,
namunkumbu ma’un i maduq tu laas. TamaTiang gai dagdaganin mintitivi
madugq tu tal’ai’an, duuq aminun gqazam ma’un. Dagdaganin muskun qazam
patunggabin mapatindangkul, mintun sadu’anan tinaPuni tis’uni mapusbai
gazam tindadankul panmangmang sagsial tiskapat. Dagdaganin panpataz
mamuqu a lutbu. Mapatupa tatastupadangi tu, ni’in maupati, nadungzav a
maduqun aminun gazamtun ma’un.

Paaqpun, maaq tamaTiang a makusia matagdung tu ami masubu maduq
tu didingalan, qaitu, tinsu’un qazam labuat ami. Mugna tamaTiang masalpu
miliskin tu, naminkaku’aq 1? Mugnang naipa tanam mabaliv masanglav tu
ami, tatas’aun a maduq masubu, kastanun talpatazun kuzakuza. Qaitu ni’in a
qazam maqtu munkunbu haan talmaduganta ma’un ai! Dungzavin a
tamaTiang sidaing sumbang, musasuu tu manahip kamaduq i,
mapalanpaungqul a sina’ima’un. Tuza tu matumasqing Tama-diganin tu
singagaipu, maqtu’in ukaunan Bunun tuza tu kaihansuman siin lainiqaiban

tu sin’iqumis.

